FUNDARGERÐ
1. fundur aðalstjórnar
Staður/tími:Tíbrá miðvikudaginn 9. janúar 2008 kl. 19:30.
Mætt: Þórir, Örn, Bergur, Björgvin, Brynja, Hermann, Þórdís, Hallur, Sigrún, Ófeigur, Ragnhildur og Anna. Helgi boðaði forföll. Sally mætti ekki.
Í upphafi fundar sagði formaður frá slysi er varð er kveikt var í þrettándabrennu. Þar brenndist Þröstur Ingvarsson annar brennustjóra. Betur fór en á horfðist og er hann á batavegi. Þeir sem að brennunni standa munu fara yfir hvað gerðist og efla öryggisatriði. Aðalstjórn sendir kveðjur til Þrastar með ósk um skjótan bata. Einnig lýsir hún ánægju með menningarviðurkenningu sem jólasveinanefnd fékk á uppskeruhátíð ÍTÁ.
1./2.
Úthlutun barna- og unglingastyrks / Lottóúthlutun 2007

Formaður lagði fram tölur með hlutfallslegri skiptingu barna- og unglingastyrks og lottós 2007. Heildarupphæð lottóúthlutunar þegar dregið hefur verið frá 10% framlag í afreks-mannasjóð Umf. Selfoss er 1.626.000 kr. Upphæð barna- og unglingastyrks 2007 frá Árborg er 2.575.000 kr. Úthlutunin byggir á uppgefnum tölum deildanna um fjölda iðkenda. Sagði formaður að erfitt væri að meta áreiðanleika talna. Fundarmenn voru sammála um að höfða yrði til heiðarleika deilda og því var lagt til að úthlutunin yrði samþykkt. Var hún samþykkt síðar á fundinum eftir umræður um málefni körfuknatt-leiksdeildar. HÓ lýsti ánægju með reglur sem settar voru fyrir tveimur árum og að þörf væri á að bæta við þær atriðum er varða æfingamagn og umfang starfsins.
3.
Samstarf körfuknattleiksdeildar og FSu

Formaður sagði frá fundi sem framkvæmdastjórn hélt með stjórn deildarinnar 17. des. s.l. Fram kom að samstarfið felur í sér samstarf um þjálfun yngri flokka Umf. Selfoss. Til er stuttur samningur með helstu markmiðum. Merki Umf. Selfoss hefur ekki verið haldið nægjanlega vel á lofti. Gera þarf félagið sýnilegra á viðburðum og útgefnu efni ásamt því að merkja búninga félagsmerkinu. Fjárhagur yngri flokka deildarinnar er algerlega aðskilinn frá fjárhag meistara- og unglingaflokka FSu.
BM sagði að upphaf samstarfs við FSu mætti rekja til loka samstarfs við Hamar. Sagði hann að iðkendur okkar væru áfram félagsmenn í Umf. Selfoss. Horft væri til fyrirmynd-ar sem meistaraflokkur FSu væri fyrir krakkana. Samstarfið væri um að nýta faglega þekkinu og umgjörð hjá FSu varðandi þjálfun yngri flokkanna. 

HH sagði að deildin yrði að hafa sterka tengingu við aðalstjórn og að öll kennileiti yrðu að vera skýr og gefa til kynna að deildin væri hluti af félaginu.
Aðalstjórn samþykkti fram konar skýringar deildarinnar. Fundarmenn voru sammála um að Selfoss yrði að vera sýnilegt í samstarfinu.

4.
Önnur mál

- Umsóknir úr afreksmannasjóði. Fram kom að ekki eru allar deildir búnar að senda inn umsóknir fyrir sitt fólk. Ákveðið að gefa deidlum frest fram í næstu viku. Sama á við umsóknir vegna æfinga utan héraðs.

- Úthlutanir úr sjóðum Árborgar. Nokkrar umræður urðu um nýlegar úthlutanir úr afreks- og styrktarsjóði Árborgar. Lýstu fundarmenn óánægju með úthlutunina og að reglur og stefna sveitarfélæagsins varðandi stuðning við afreksfólk og afreksíþróttir væri ekki nógu skýr. Óskað er eftir útskýringum varðandi úthlutunina til að hægt sé að sjá hvaða umsóknir fengu styrk og hverjum var hafnað. 
- Hönnun nýs aðalleikvangs. Fram komu fyrirspurnir um hver staða mála væri. Fannst fundarmönnum þeir ekki vita nóg um fyrirhugaðar framkvæmdir og hvað væri verið að vinna. Farið er fram á að félagið fái að koma formlega að hönnuninni.
- Upphitun gervigrasvallar. Rædd var upphitun vallarins sem ekki er að virka sem skyldi. Fram kom að tæknibúnaður virkar ekki alltaf eins og hann á að gera og að hand-stýra þarf hitastýringu. Framkvæmda- og veitusvið þarf að koma þessum málum í lag svo vallarstarfsmenn geti sinnt þessu verkefni í sínum vinnutíma. Félagið getur ekki tekið ábyrgð á þessum búnaði fyrr en hann virkar eins og hann á að gera og búið er að kenna starfsmönnum á hann.
Fundi slitið kl. 20:45.


Fundarritarar: AG/ÖG
Haldinn var framhaldsfundur þar sem Sigurður Þorsteinsson frá Rækt ehf. fór yfir helstu atriði er varða stefnumótunarvinnu félagsins. Fundinn sátu allir nema SSS sem þurfti að fara. Fram fóru gagnlegar umræður um ýmis málefni er snerta félagið og deildir þess, styrkleika og sóknarfæri.

- Formenn deilda voru beðnir að senda framkvæmdastjóra (Rækt ehf.) helstu markmið sín til að setja inn í stefnu félagsins.

